
       

VENDIM          

 

Data e miratimit:  26 nëntor 2011 

 

Lënda nr. 37/10 

 

Jovica  JOKSIMOVIQ  

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 26 nëntor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit, duke përfshirë edhe shqyrtimin përmes mjeteve elektronike, në pajtim me 

Rregullën 13 § 2 të Rregullores së tij të punës, vendos si në vijim:      

              

PROCEDURAT PARA PANELIT   
 

1. Ankesa është parashtruar më 30 mars 2010 dhe është regjistruar në të njëjtën datë. 

 

  

 



 

II. FAKTET  

 

2. Ankuesi është banor i Kosovës, dhe thotë se ka qenë i punësuar në ndërmarrjen shoqërore 

“Ramiz Sadiku” KNI, në Prishtinë, duke filluar nga data 27 maj 1977 deri më 31 korrik 

1988.                     

 

3. Mes datës 4 dhe 7 mars 2009, Agjencia e Privatizimit e Kosovës (AKP) ka publikuar 

listën e të punësuarve me të drejtë në 20 %-ësh të fitimeve nga privatizimi i ndërmarrjes.    

 

4. Më 25 mars 2009, pasi kishte kuptuar se ndërmarrja ishte privatizuar dhe se ai nuk ishte 

përfshirë në listën e të punësuarve me këtë të drejtë, ankuesi ka parashtruar ankesë 

kundër AKP-së në Dhomën e posaçme të Gjykatës Supreme të Kosovës për çështjet që 

kanë të bëjnë me agjencinë e mirëbesimit (Dhoma e posaçme), ku kërkonte që ai të 

përfshihet në listën e të punësuarve që kanë këtë të drejtë.   

 

5. Më 5 maj 2009, AKP-ja ka dorëzuar parashtresën e saj në Dhomën e posaçme, duke 

theksuar se ankuesi nuk ka plotësuar kriteret për fitimin e së drejtës, të parapara në nenin 

10.4 të Rregullores së UNMIK-ut nr. 2003/13, të datës 9 maj 2003 për transformimin e së 

drejtës në shfrytëzim të pronës shoqërore. AKP-ja konsideron se ankuesi nuk ka qenë i 

regjistruar si punonjës në ndërmarrje në kohën e privatizimit. 

 

6. Më 28 prill 2010, Dhoma e posaçme mbajti një seancë lidhur me këtë lëndë. Gjatë 

seancës, ankuesi deklaroi se ai kishte dalë nga puna në këtë ndërmarrje në vitin 1988 me 

vullnet të vetin për të filluar një punë të re.  

 

7. Më 10 qershor 2011, Dhoma e posaçme  nxjerri një aktgjykim lidhur me këtë lëndë. Për 

aq sa aktgjykimi ka të bëjë me ankesën e ankuesit, ajo është refuzuar. Dhoma e posaçme 

ka deklaruar se ankuesi nuk i ka plotësuar kushtet e parapara në nenin 10.4 të Rregullores 

së lartpërmendur të UNMIK-ut  nr. 2003/13.                               

 

 

III. ANKESA  

 

8. Ankuesi ankohet se mospërfshirja e tij në listën e punëtorëve që kanë të drejtë në 20%-

ësh ka qenë e kundërligjshme. Ai pretendon se ka qenë në listën e pagave të “Ramiz 

Sadiku KNI” për më shumë se 11 vite, dhe se rrjedhimisht kishte të drejtë në pjesën e 

duhur të fitimit nga privatizimi.    

 

 

IV. LIGJI    

 

9. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

 



10. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet 

e pretenduara të të drejtave të njeriut nga UNMIK-u 

 

11. Më 9 dhjetor 2008, përgjegjësia e UNMIK-ut lidhur me policinë dhe drejtësinë në 

Kosovë përfundoi, dhe Misioni Evropian për Sundimin e Ligjit në Kosovë (EULEX) 

mori kontrollin e plotë operacional në fushën e sundimit të ligjit, pas deklaratës së 

kryetarit të Këshillit të Sigurimit të Kombeve të Bashkuara më 26 nëntor 2008 

(S/PRST/2008/44), ku mirëpritej angazhimi i vazhdueshëm i Bashkimit Evropian në 

Kosovë. Mes datës 9 dhjetor 2008 dhe 30 mars 2009, të gjitha lëndët penale që 

mbaheshin nga Departamenti i drejtësisë i UNMIK-ut dhe nga Policia e UNMIK-ut, iu 

dorëzuan homologëve të EULEX-it  

 

12. Paneli thekson se në kohën kur është marrë vendimi i formës së prerë për lëndën e 

ankuesit, gjegjësisht aktgjykimi i Dhomës së posaçme, i datës 10 qershor 2011, UNMIK-

u më nuk ka ushtruar autoritet ekzekutiv ndaj gjyqësisë së Kosovës dhe nuk ka pasur 

përgjegjësi për çfarëdo shkeljeje të të drejtave të njeriut që pretendohet të jetë bërë nga 

gjykatat, ashtu siç Paneli tanimë ka shqyrtuar (Paneli këshillëdhënës për të drejta të 

njeriut, Islami nr. 13/10, vendimi i datës 16 shtator 2001, § 20).        

 

13. Për këtë arsye Paneli konsideron se ankesa është jashtë juridiksionit ratione temporis të 

tij, dhe rrjedhimisht duhet ta shpall si të papranueshme.                 

 

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 

 

 

 

 

 

 


